ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» 
1. Իրավական ակտի ընդունման անհրաժեշտությունը. 
	ՀՀ կառավարության 2024 թվականի դեկտեմբերի 27-ի թիվ 2060-Ն որոշման 13-րդ կետի ա) և գ) ենթակետերով տրված հանձնարարականի համաձայն` ՀՀ բարձր տեխնոլոգիական արդյունաբերության «Մասնագետների պատրաստման ԲՈՒՀ-մասնավոր հատված համագործակցություն» և «Ձեռներեցության տեխնոլոգիական էկոհամակարգ» միջոցառումների ծրագրերը և ծրագրային ուղղություններն արդյունավետ իրականացնելու համար անհրաժեշտություն է առաջացել ՀՀ 2025 թվականի պետական բյուջեում կատարելու որոշ հոդվածային և միջծրագրային փոփոխություններ մի քանի բաղադրիչների համար՝ «Այլ ընթացիկ դրամաշնորհներ» հոդվածի փոխարեն սահմանելով «Ընդհանուր բնույթի այլ ծառայություններ»։ Քննարկումների և բանակցությունների արդյունքում որոշում է կայացվել 2025 թվականից ՀՀ բարձր տեխնոլոգիական արդյունաբերության նախարարության կողմից իրականացվող միջոցառումներում ներառել «Սևան Ստարտափ Սամմիթի» կազմակերպումը պետության կողմից համաֆինանսավորման միջոցով, ։ 
2. Ընթացիկ իրավիճակը և խնդիրները.
	ՀՀ 2025 թվականի պետական բյուջեով  «Մասնագետների պատրաստման ԲՈՒՀ-մասնավոր հատված համագործակցություն» միջոցառման բաղադրիչների մեծ մասը նախատեսված է «Այլ ընթացիկ դրամաշնորհներ» տնտեսագիտական դասակարգման հոդվածով, ինչը որոշակի խնդիրներ է առաջացնում 2025թ. հաստատված ծրագրերի ամբողջական և նպատակային իրագործման համար:  
	1․ Վերոնշյալ միջոցառման շրջանակում նախատեսվել է իրականացնել «Մասսայական ուսուցում» բաղադրիչ, որով անհրաժեշտ է իրականացնել դասընթացներ ՀՀ Տավուշի, ՀՀ Լոռու, ՀՀ Շիրակի, ՀՀ Արարատի, ՀՀ Արմավիրի, ՀՀ Արագածոտնու և ՀՀ Կոտայքի մարզերում: Նախատեսվում է շուրջ 700 մասնակցի համար իրականացնել տեխնոլոգիական ոլորտի դասընթացներ ծրագրավորման հիմնական ուղղությունների, արհեստական բանականության, դիզայներական ծրագրերի, կիբեռանվտանգության, ինչպես նաև ապագայի մասնագիտացումների վերաբերյալ: Բաղադրիչը կիրականացվի մրցութային կարգով, բյուջեն կազմում է 80 մլն. ՀՀ դրամ:   
	2. 1004 «Մասնագետների պատրաստման ԲՈՒՀ-մասնավոր հատված համագործակցություն» միջոցառումից անհրաժեշտ է նվազեցնել 200,0 մլն դրամ և ավելացնել 11009 «Ձեռներեցության տեխնոլոգիական էկոհամակարգ» միջոցառմանը՝ ընդգրկելով նոր բաղադրիչ, որի իրականացումը վերապահված է «Ստարտափ Արմենիա» գիտակրթական հիմնադրամին: Նախատեսվում է 2025 թվականի հուլիսի 20-26-ը կազմակերպել «Սևան Ստարտափ Սամմիթ 2025» միջոցառումը: Միջոցառման համար առաջարկվում է 200.0 մլն. ՀՀ դրամ (ներառյալ հարկերը), գնման ձևը՝ (ՄԱ) մեկ անձից գնում կատարելու ընթացակարգ՝ հիմք ընդունելով «Գնումների մասին» օրենքի 23-րդ հոդվածի 1-ին մասի 1-ին կետի և ՀՀ կառավարության 04.05.2017 թ. թիվ 526-Ն որոշման N 1 հավելվածի 23-րդ կետի 4-րդ ենթակետի 4-րդ պարբերության պահանջները: Առաջարկվում է պայմանագիրը կնքել «Ստարտափ Արմենիա» Հիմնադրամի հետ, հաշվի առնելով այն հանգամանքը, որ վերջինս հանդիսանում է տվյալ միջոցառման կազմակերպման միակ օպերատոր (Հեղինակային և հարակից իրավունքների առկայության վերաբերյալ փաստաթուղթը կցվում է):
«Սևան Ստարտափ Սամմիթը» մինչ այժմ հյուրընկալել է ավելի քան 40.000 մասնակիցների և հյուրերի աշխարհի շուրջ 50 երկրներից: Միջոցառումը կարևոր դերակատարում է ունեցել Հայաստանում ստարտափ էկոհամակարգի ձևավորման և զարգացման գործում՝ տարիներ շարունակ հյուրընկալելով արտասահմանյան ստարտափ էկոհամակարգի բազմաթիվ ներկայացուցիցչների, ովքեր, Հայաստան գալով, իրենց հետ բերել են նաև տարիների փորձով ձևավորված միջազգային ստարտափ մշակույթ:
«Սևան Ստարտափ Սամմիթ 2025»-ը գերազանցելու է նախորդ բոլոր սամմիթները իր մասշտաբայնությամբ և բովանդակությամբ: Այս տարի բացի նորարարական միջոցառում լինելուց, «Սևան Ստարտափ Սամմիթ 2025»-ը հանդիսանալու է նաև որպես մի շարք ոլորտային մեծ միջոցառումներ հյուրընկալող պլատֆորմ, մասնավորապես՝
Youth PreCOP 2025 (համակազմակերպիչներ՝ ՀՀ բարձր տեխնոլոգիական արդյունաբերության նախարարություն, ՀՀ շրջակա միջավայրի նախարարություն, ՀՀ արտաքին գործերի նախարարություն, «Ստարտափ Արմենիա» գիտակրթական հիմնադրամ),
Sevan AgriTech Summit 2025 (համակազմակերպիչներ և հովանավորներ՝ ՀՀ էկոնոմիկայի նախարարություն, SIGMA ծրագիր-Հայաստան, ICARE-Հայաստան, Ավստրիական զարգացման գործակալություն (ADA), ՄԱԿ-ի Պարենի և գյուղատնտեսության կազմակերպություն (FAO), Պարենի համաշխարհային ծրագիր (WFP), «Ստարտափ Արմենիա» գիտակրթական հիմնադրամ),
Energy Transition and Entrepreneurship Summit 2025 (համակազմակերպիչներ՝ ՀՀ տարածքային կառավարման և ենթակառուցվածքների նախարարություն, «Շտիգեն» ՍՊԸ, «Ստարտափ Արմենիա» գիտակրթական հիմնադրամ), 
Sevan RV Rally 2025 (համակազմակերպիչներ՝ ՀՀ տարածքային կառավարման և ենթակառուցվածքների նախարարություն, «Յելլ էքստրիմ պարկ» ՍՊԸ, «Չարջըրս» ՍՊԸ, «Ստարտափ Արմենիա» գիտակրթական հիմնադրամ),
WineTech Summit @Sevan 2025 (համակազմակերպիչներ՝ ՀՀ էկոնոմիկայի նախարարություն, Հայաստանի խաղողագործության և գինեգործության հիմանդրամ, «Գինեսերների միություն» հիմնադրամ, «Ստարտափ Արմենիա» գիտակրթական հիմնադրամ),
Mining & Metals Innovation Forum 2025 (համակազմակերպիչներ՝ ՀՀ տարածքային կառավարման և ենթակառուցվածքների նախարարություն, Հայաստանի հանքարդյունաբերական միջազգային պալատ, «Ստարտափ Արմենիա» գիտակրթական հիմնադրամ),
FinTech Summit @Sevan 2025 (համակազմակերպիչներ՝ Հայաստանի կենտրոնական բանկ, «Արմենիան քարդ» ՓԲԸ, «Ստարտափ Արմենիա» գիտակրթական հիմնադրամ)։
	Նկատի ունենալով, որ 11009 «Ձեռներեցության տեխնոլոգիական էկոհամակարգ» միջոցառման իրականացումը նախատեսված է հիմնականում 2025 թվականի 2-րդ և 3-րդ եռամսյակներում, ինչը բերում է 2025 թ. ՀՀ պետական բյուջեով հաստատված եռամսյակային չափաքանակների անբավարարության, սույն որոշման նախագծով առաջարկվում է նաև 11018 «Պետական աջակցություն տեղեկատվական տեխնոլոգիաների ոլորտում գործունեություն իրականացնող առևտրային կազմակերպություններին և անհատ ձեռնարկատերերին» միջոցառուման համար նախատեսված ֆինանսական միջոցներից առաջին կիսամյակում 11009 միջոցառմանը հատկացնել 200.0 մլն դրամ, իսկ 9 ամսում՝ 75.0 մլն դրամ՝ առանց երկու միջոցառումների տարեկան ընդհանուր հատկացումների փոփոխության։  
Նախագծով առաջարկվում է նաև 11009 «Ձեռներեցության տեխնոլոգիական էկոհամակարգ» միջոցառման «Այլ ընթացիկ դրամաշնորհներ» հոդվածից 6,000․0 հազար դրամը ուղղել «Ընդհանուր բնույթի այլ ծառայություններ» տնտեսագիտական դասակարգման հոդվածին՝ «Ներուժ 6.0» ծրագրի լոգիստիկ ծառայությունների ձեռքբերման նպատակով:

3. Իրավական ակտի կիրարկման դեպքում ակնկալվող արդյունքը. 
Սույն իրավական ակտի ընդունման արդյունքում կապահովվի 2025 թվականին հաստատված ծրագրերի ամբողջական և արդյունավետ իրագործումը: 
4. Ներկայացվող հարցի կապակցությամբ լրացուցիչ ֆինանսական միջոցների պահանջի անհրաժեշտությունը, ինչպես նաև Հայաստանի Հանրապետության պետական բյուջեի եկամուտներում և ծախսերում սպասվելիք փոփոխությունների մասին.
Նշված նախագծի ընդունումը չի հանգեցնի ՀՀ պետական բյուջեի ծախսերի ավելացման կամ նվազեցման։
Ծրագրի նվազեցումները հետագայում չեն հանգեցնի լրացուցիչ միջոցների ներգրավման անհրաժեշտության: 
5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, կառավարության 2021-2026 թթ. ծրագիր, ոլորտային և/կամ այլ ռազմավարություններ.
Ներկայացված նախագիծը բխում է ՀՀ Կառավարության 2021 թվականի օգոստոսի 18-ի N1363-Ա որոշմամբ հաստատված ՀՀ Կառավարության 2021-2026թթ. ծրագրի «2․3 բարձր տեխնոլոգիաներ» մասի դրույթներից: Այն է՝  
· բարձր տեխնոլոգիական ոլորտում տեխնոլոգիական կրթության որակական և  քանակական բարելավում,
· բարձր տեխնոլոգիական ընկերություններում (ստարտափներում) անհրաժեշտ ներդրումներ ներգրավելու և  դրանց հետագա զարգացումն ու համաշխարհային շուկա ելքն ապահովելու նպատակով ֆինանսական գործիքներ ներգրավելու հնարավորությունների շարունակական մեծացում, այդ թվում՝ պետական աջակցության ծրագրերի միջոցով,
· տեխնոլոգիական ներուժի ներգաղթի խթանմանն ուղղված միջոցառումների իրականացում, 
· աշխարհի տեխնոլոգիական, կրթական, գիտահետազոտական կենտրոններից գիտելիքի և հմտությունների ներհոսքն ապահովելու, տեխնոլոգիական ոլորտում զարգացումը, ներդրումների ներգրավումը խթանելու նպատակով կրթական և աքսելերացիոն ծրագրերի իրակականացում,
· Հայաստանում Հանրապետությունում առկա տեխնոլոգիական կենտրոնների, տեխնոպարկերի, աքսելերատորների և ինկուբատորների կարողությունների բարելավում, ինչպես նաև  տարածքային համաչափ զարգացման նպատակով ՀՀ մարզերում նոր կենտրոնների հիմնում, այդ թվում՝ միջազգային համագործակցության հիման վրա, 
· բարձր տեխնոլոգիական ոլորտի առաջանցիկ զարգացման նպատակով տեխնոլոգիական ընկերությունների և բուհերի արդյունավետ համագործակցության խթանում՝ նոր մասնագետների պատրաստման և այլ ոլորտի մասնագետներին վերամասնագիտանալու հնարավորությունն ընձեռելու միջոցով,
· ոլորտի ընկերությունների բիզնես կարողությունների զարգացմանն ուղղված ծրագրերի իրականացում։ 
6. Իրավական ակտը մշակող մարմինը.
Սույն իրավական ակտը մշակվել է ՀՀ բարձր տեխնոլոգիական արդյունաբերության նախարարության կողմից:



